
Datum: 25.08.2010. godine

Saopštenje za javnost 

ZAHTJEV NOSIOCIMA KANDIDATSKIH LISTA: Zaustavite korupciju u javnim nabavkama

Na adrese 157 nosilaca Kandidatskih listi političkih partija u Bosni i Hercegovini, 23. augusta je otišao zahtjev udruženja Tender u kojem se od pretendenata na zakonodavnu vlast traži da obećaju kako će, ukoliko budu izabrani, bolje i uspješnije normativno regulisati javne nabavke. Dosadašnje aktivnosti i istraživanja UG “Tendera” pokazala su da je sadašnji sistem javnih nabavki poprilično zaražen korupcijom zbog čega se sredstva poreskih obveznika nekontrolisano slijevaju u džepove mešetara iz ugovornih organa i privatnih preduzeć i njihovih mentora. S druge strane, sistem zaštite i prevencije funkcioniše samo formalno i omogućava da se zaraza korupcija širi i na druge sfere društva. Posebno su nezavidnu neefikasnost poskazali Kancelarija/Ured za razmatranje žalbi, Sud BiH, pa i Agencija za javne nabavke. Tako je sistem ponuđača ostavljen da se sam izbori za nelojalnom konkurencijom i brojnim neregularnostima u ugovornim organima i institucijama države.  

Na osnovu dosadašnjih analiza “Tender” je u skladu sa svojim mjestom i ulogom kao nevladina organizacija zatražio od svih nosilaca Kandidatskih lista da potpišu Izjavu kojom se obavezuju da će se u svom ukupnom radu i djelovanju, a naročito ukoliko budu izabrani kao predstavnici građana u Predstavnički dom Parlamentarne skupštine BiH, odlučnije založiti za potpunije normativno regulisanje provođenja postupaka javnih nabavki. U istoj Izjavi se traži da izabrani predstavnici građana-birača jasnije definišu i mjesto i ulogu ključnih institucija, kako bi se obezbijedio njihov nužno efikasniji i odgovorniji odnos prema svim prekršiocima odredbi Zakona o javnim nabavkama, doprinoseći tako presudnoj borbi protiv korupcije. 

Udruženje je odredilo 03.09.2010. kao rok nosiocima Kandidatskih lista za dostavljanje potpisanih Izjava, s tim da će konačno sumirati rezultate zaključno sa 25.09.2010 godine koji će u mnogome govoriti i o odnosu samih političkih partija, a i samih delegata u Predstavničkom domu prema problemu korupcije u javnim nabavkama, o čemu ćemo na odgovorajući način upoznati i najširu javnost a time i biračko tijelo.

U prilogu se nalazi Zahtjev nosiocima Kandidatskih listi i Izjava koju bi nosioci trebali potpisati, kao i spisak svih nosilaca Kandidatskih lista.

Više detalja o aktivnostima Udruženja vezanih za problematiku javnih nabavki možete pronaći na web stranici Udruženja (www.tender.ba).

[image: image2.jpg]

